
	til allar skúlar við 8. - 10. flokki


	Dagfesting: 26. august 2005
Tygara ref.: 

Máltal: 35300/050378 -/4


Ungdómsting 2006

Í skrivi, dagfest 10. juni 2006,  bjóðar løgtingsformaðurin, Edmund Joensen, øllum næmingunum í 8 – 10. flokki kring landið til at luttaka í ungdómstinginum, sum ætlanin er at hava  tann 6. og 7.februar 2006.

Endamálið við Ungdómstinginum er:

· at geva næmingunum størri innlit í fólkaræði

· at læra næmingarnar at vera ein virknari part av fólkaræðinum

· at vísa næmingunum í praksis, hvussu avgerðarmannagongdir virka í einum fólkaræði

· at geva næmingunum innlit í, hvør leikluturin hjá Løgtinginum er, og hvat arbeiðið hjá Løgtinginum fevnir um.

Ætlanin við Ungdómstinginum er viðgjørd saman við Mentamálaráðnum, sum tekur undir við tiltakinum út frá teirri hugsan, at hetta er sjálvsagdur partur av undirvísingini í teimum eldru flokkunum. 

Sambært § 2, stk. 3 í løgtingslóg um fólkaskúlan  skal skúlin m.a.: ”…..búgva næmingarnar til innlivan, samavgerð, samábyrgd, rættindi og skyldur í einum fólkaræðisligum samfelag. Undirvísing og gerandislív skúlans eiga at vera grundað á andsfrælsi, tollyndi, javnvirði og fólkaræði.”

Felagsskapur og leiðsla í einum samfelag er ein høvuðspartur av undirvísingarinnihaldinum í  søgu/samtíð í 8. – 10. flokki. Undir hesum evni verður viðgjørt, hvussu samfelag og samfelagsbólkar skipa seg, hvør samskipanin er, og á hvønn hátt samfelag og bólkar verða stjórnað. Her skal dentur leggjast á, hvussu hvør einstakur er við til at taka avgerðir, og hvussu ein hevur ábyrgd av tiknum avgerðum.   

Mentamálaráðið heitir við hesum á leiðslu og lærarar um at  gera sítt til, at tiltakið fer at hepnast væl.

Fleiri upplýsingar um tiltakið eru á heimasíðuni hjá Føroya Løgtingi: www.logting.fo
Vinarliga

Mentamálaráðið

Janus Jensen

